
Јавен оглас
За избор на негувателки во рамки  проектот „Инклузија на деца Роми во предучилишно образование“
Во рамки на проектот: „Инклузија на децата Роми во предучилишно образование”, Министерството за труд и социјална политика во партнерство со Ромскиот образовен фонд од Будимпешта објавува конкурс за ангажирање на две негувателки во детските градинки во општините: Кичево, Дебар, Гази Баба, Струмица, Кавадарци, Неготино, Крива паланка и Радовиш.
Опис на проектот
Проектот „Инклузија на деца Роми во предучилишно образование”, го имплементира Министерството да труд и социјална политика, во соработка и  финансиска поддршка од Ромскиот Едукативен Фонд – Будимпешта од 2006 година. Целта на проектот е зголемување на бројот на деца Роми во Јавните општински установи на возраст од 3 – 6 години (како приоритетна група), надминување на стереотипите и предрасудите, подобрување на социјалните вештини и знаењето на македонскиот јазик на децата Роми и целосна поддршка при раниот детски развој. Проектот има за цел да придонесе и за зголемување на стапката на запишување на децата Роми во прво одделение, подобрување на родителските способности кај родители Роми, зајакнување на врската помеѓу родителите и предучилишните установи и подигнување на квалитетот на наставата и учењето.
Во рамки на проектот предвидено е негувателките да посетат тренинг со цел да ги подобрат нивните вештини во работата со ран детски развој за предвидените проектни активности. 
Задачи на негувателката која ќе биде ангажирана  сe:
· згрижување и воспитување на децата од воспитната група и целосно и активно му помага на воспитувачот во реализација на активностите;
· врши прием на децата при што внимава на општата здравствена состојба и во случај на сомнеж за здравствената состојба има право да го одбие приемот на детето;
· се грижи за правилно извршување на основните потреби на детето (соблекување,облекување,тоалет,исхрана и сл.) ;
· спроведува непосредна нега на секое дете т.е се грижи за правилно конзумирање на храната согласно возраста на детето;
· обезбедува свое постојано присуство во занималната грижејки се за безбедноста на децата;
· се грижи и внимава на мерките и правилата од доменот на превентивна здравствена заштита на децата од групата, согласно Годишната програма за работа;
· во случај на нарушување на здравствената состојба на детето во текот на престојот на детето во градинка, го изолира детето и за тоа веднаш ги известува родителите;
· се грижи за хигиената  во занималните, играчките, инвентарот, мебелот се грижи за проветрување и затоплување на просториите;
· води грижа за организирање на дневниот одмор;
· соработува и му помага на воспитувачот во реализација на активностите од нивно планирање;
· води евиденција за присуство во групата;
· учествува во работата на стручниот актив на негувателки и помага во усовршување на процесот на работа;
· соработува со родителите во интерес на здравјето на детето;
· врши и други работи што произлегуваат од работата на активот на негувателките, комисиите и нормативните акти;
· за својата работа одговара пред директорот;
· соработка со проектниот тим и со ромската заедница за потребите на  проектот.
Критeриуми кои треба да ги исполнуваат кандидатите:
· Завршено минимум средно образование во согласност со Законот за заштита на децата;
· Основно познавање на компјутерски вештини ( Microsoft office пакет);
· Одлични вештини во комуникација;
· Професионална етика, навремено и уредно завршување на задачите и посветеност кон целите на проектот;
· Познавање на ромската заедница во соодветната општина ќе се смета за предност.
Сите заинтересирани кандидати, се охрабруваат да достават CV и мотивационото писмо најдоцна до 19.03.2020 година до 16:30 часот на препорачано писмо, на следната aдреса: 

Cо назнака: Сектор за координација и техничка помош на министерот, Одделение за импелементација на Стратегијата на Роми, (НЕ ОТВАРАЈ)
За дополнителни информации можете да се обратите секој работен ден од 08:30 до 16:30 часот на тел. бр. (02) 223 834 или на следната е-маил адреса:

TKrstevska@mtsp.gov.mk
Министерство за труд и социјална политика


Ул. Даме Груев, број 14 


1000 Скопје 














